
GOUVÈNÈ CUOMO ANONSE AGRANDISMAN SANTYE ERIE CANALWAY NAN PATI LWÈS NEW YORK 

 
Jodi a, Gouvènè Andrew M. Cuomo te anonse yon nouvo twonson k ap gen yon distans uit (8) mil sou 
Santye Erie Canalway Trail ki mezire 365 mil lan ap sòti pou soumisyon nan ane 2013, pou elimine yon 
diferans enpòtan nan santye lwazi eta a nan konte Niagara ak Erie.  
 
Nouvo seksyon santye ki ant Amherst ak Lockport pral konekte twonson Santye Erie Canalway Trail ki la 
deja yo pou kreye yon chemen k ap kontinye sou yon distans 100 mil pou monte bisiklèt ak pou 
pwomennen ant Buffalo nan Konte Erie ak Newark nan Konte Wayne. Soumisyon yo pwograme pou 
louvri nan mwa jiyè 2013 avèk konstwiksyon an k ap kòmanse nan mwa septanm 2013. Nouvo seksyon 
santye a pwograme pou louvri nan sezon lotòn 2014.  
 
Gouvènè Cuomo di konsa, “Chak ane, Koulwa Kanal Erie atire vizitè ki sòti tout kote nan peyi a pou vizite 
kèk bèl kote, epitou pou yo jwi anpil aktivite lwazi toutolon wout la. Agrandisman santye sa a pral yon 
gwo sipò pou kominote ki toutolon Koulwa a nan Western New York, epitou li reprezante yon 
kontinyasyon efò eta a ap fè nan pwogram NY Works p[ou sipòte devlopman ekonomik avèk 
envestisman nan pwen fò rejyonal yo, tankou nan Santye Erie Canalway.” 
 
Howard P. Milstein, Prezidan Thruway Authority ak Canal Corporation, di konsa, “Koulwa Kanal istorik 
New York prezante kèk nan pi bèl peyizaj ak kominote atiran nenpòt kote nan Eta a. Santye Canalway a 
ofri aksè nan Kanal la pou sitwayen ak vizitè yo menm jan, epitou li ede ankouraje devlopman ekonomik 
nan pati nò New York. Nou kontan pou anonse konstwiksyon nouvo twonson santye enpòtan sa a.” 
 
Thomas J. Madison, Direktè Egzekitif Thruway Authority ak Canal Corporation, di konsa, “Nou kontan 
anpil pou anonse Canal Corporation ap elimine diferans enpòtan sa a nan Santye Erie Canalway. Lè 
travay la fini, siklis yo, moun k ap pwomennen ak kourè ap kapab jwi santye distans 100 mil san 
sispansyon an ant Buffalo ak Newark.” 
 
Direktè Canal Corporation, Brian U. Stratton di konsa, “Sistèm Kanal New York bay yon kontribisyon pou 
prèske $380 milyon dola chak ane nan ekonomi pati nò New York. Santye Canalway se yon pati enpòtan 
enfrastrikti ki sipòte touris ak lwazi toutolon koulwa a.” 



Haitian Creole 

 
Majistra Lockport, Michael Tucker, di konsa, “Santye Erie Canalway ap kontinye rete yon premye kote 
pou touris vini, epi nou akeyi sipò pwojè sa a ap pote pou ekonomi nou an. Nouvo konstwiksyon sa a 
pral kreye anpil djòb, epitou l ap ogmante avantaj santye a pote pou zòn nan.”  
 
Direktè Egzekitif Parks & Trails New York, Robin Dropkin, di konsa, “Siklis yo ap pote gwo biznis pou zòn 
nan. Enpak ekonomik siklis la montre kijan Santye Erie Canalway se yon gwo fason pou fè gen touris, epi 
pou pote nouvo lajan pou magazen, mize, ak restoran zòn nan.” 
 
Patikilarite nouvo twonson santye a ap gen ladan yon nouvo santye asfalte ki mezire 10 pye nan lajè ant 
Amherst Museum ak Prospect Street nan Lockport, yon pon pou pyeton sou wiso Tonawanda, espas pou 
estasyone machin ak pano enfòmasyon. Yap gen pano ki bay direksyon pou kreye yon koneksyon sou lari 
a sou plizyè blòk ant Prospect Street ak Erie Canal Locks 34 ak 35.  
 
Twonson Santye Erie Canalway ki sou yon distans 8 mil se pati Santye Erie Canalway nan eta a ki konekte 
Rivyè Hudson ak Lak Erie. Plis pase twa-ka distans 365 mil Santye Erie Canalway ant Buffalo ak Albany 
fini kounye a. 
 
14yèm kous Siklis anyèl sou Kanal Erie (Cycling the Erie Canal) te kòmanse bonè jodi a nan Buffalo. 
Evènman sa a k ap dire 8 jou epi k ap fèt sou yon distans 400 mil ak fini nan Albany 15 jiyè 2012. Plis 
pase 500 siklis ap patisipe nan kous bisiklèt ane sa a. Parks & Trails New York òganize kous la, epi New 
York State Canal Corporation finanse li. 

